PAGE  
1

ANTWOORDE
1. Kontak – Theo de Jager

1. (Liriese) liefdesgedig.

2. Kwatryne.
3. Die spreker wil in aanraking met ‘n afwesige geliefde kom.
4. Nee. “kon” en “maar”

5. “om te sê dat ek jou baie mis”

6. Metonimia
7. Selfoon; brief en duif
8. Die selfoon se simkaart was beskadig; die selfoon se battery was pap; sy pen kon nie reg skryf nie; hy kon nie die brief in die koevert kry nie.
9. Hy het sy diepste hartsgeheime verklap / hy het alles gesê wat in sy hart (gemoed) is.
10. Hy kan nie verbaal kommunikeer nie.
11. Moedeloos / gefrustreerd / hulpeloos / hartseer. Hy is gefrustreerd / moedeloos omdat hy sukkel om kontak te maak omdat hy nie verbaal kan kommunikeer nie. Hy is hartseer omdat sy geliefde nie by hom is nie.
12. Hy probeer eers met ‘n moderne kommunikasiemiddel, die selfoon; dan probeer hy ‘n ouer vorm, die brief, en uiteindelik gebruik hy ‘n oervorm, die duif.

13. Vrede / goeie nuus.

14. Nee. Simbole, tekens en verkeerstekens dra boodskappe oor sonder woorde.
---------------------------------------------

2. Spore op die Maan – Koos du Plessis
1. “strooi sy saad en skemerdag”
2. Die stad word gelykgestel aan ‘n blom wat sy sade uitstort en nuwe plante voortbring.

3. “kyk, daar lê reeds spore op die maan”. Dit beklemtoon die spreker se mening dat alles – selfs die ruimte – reeds deur die mens besoedel is.
4. Metafoor. Soos ruspers (“caterpillars”) alle plantegroei voor hulle vernietig, só vernietig die mens alles om hom om nuwe geboue op te rig.

5. Planne om te ontsnap van die mensdom se besoedeling.
6. Arme sot / dom mens, ens.
7. Nêrens op aarde kan jy ontvlug van besoedeling nie, en selfs in die ruimte is daar reeds besoedeling want daar is mensspore op die maan.

8. Geboue van staal en beton – “staalspruite”
9. “onbegonne”
10. Die wêreld is vol besoedeling, ens.

11. “in die waan dat ‘n wonder sal gebeur.”
12. Selfs op die planeet Venus word daar gekyk of dit geskik sal wees vir mense om daar te woon.

13. “hopeloos verfrommel”

14. “retoriek”
15. Spioene.

16. Die spore van die eerste mense wat op die maan geloop het – Neil Armstrong en Buzz Aldrin.

17. Neerdrukkend / depressief / negatief / moedeloos
18. Liriek / liriese gedig.

19. Strofe 1 vertel dat enige planne om te ontvlug tevergeefs is; strofe 2 verwys na die stad met sy betonstrukture; strofe 3 sluit aan by strofe 1 wat sê dat die wêreld “oorwonne” is; in strofe 4 is selfs die landelike gebiede vernietig; in strofe 5 is selfs die natuur (“berg of woud”) en die buiteruim (“Venus”) besoedel met die mens se teenwoordigheid; strofe 6 sluit aan by die eerste strofe wat beklemtoon dat daar geen rus vir die mens êrens is nie.
20. Die hopeloosheid van ‘n soeke na ‘n rusplek.
--------------------------------------

3. Woorde  -  Vincent Oliphant
1. Hy wou iets sê oor die aard van sy gedigte. Hy was dikwels gekritiseer omdat hy nie protesgedigte geskryf het nie. Persoonlike temas is meer sy styl.
2. ‘n Digter.
3. Dit het nie die krag daarvoor nie / sy woorde sing slegs.

4. Sing; bid; pleit; wens.

5. Tersines; ‘n tersine bestaan uit 3 versreëls.

6. Inhoud handel oor dieselfde ding: sy woorde kan sekere dinge nie doen nie. 
7. Dit dui op die persoonlike aard van sy gedig.
8. Want woorde kan nie ‘n skuilplek wees nie.

9. Sy woorde is min en sonder onnodige beskrywende woorde.

10. Deur alleenplasing; deur dit alleen in ‘n reël te sit.

11. “my woorde kan bloot sing”
12. Die woord “woorde” word sewe maal herhaal.

13. ‘n Probleem kan slegs met baie / groot moeite opgelos word.
14. Sy landgenote / mense met wie hy saam bly.

15. Vergeet van kleurgrense, politieke grense, godsdienstige grense, sosiale grense – alle grense 
      wat mense van mekaar skei, en laat ons net goed met ons medemens oor die weg kom.

---------------------------------

4. Thumela  -  E. Barnard
1. By ‘n skool / in die skoolvierkant
2. Moontlik ‘n leerder wat die skool voortydig verlaat, d.w.s. nie ‘n graad 12-leerder nie.
3. Hy is die enigste kind/leerder wat weggaan; die skoolvierkant is verlate; hy het ‘n boeksak by hom; ‘n graad 12-leerder sou nie na die eindeksamen belangstel in die “lyste eksamenroosters” nie.

4. Geskiedenis.
5. Personifikasie
6. Ja. Dit is asof die blaaie die verwardheid van die skoolverlater beklemtoon, OF die “geskiedenisboek” waarvan die blaaie verward is, kan die “geskiedenis” van hierdie verwarde skoolverlater suggereer.

7. Albei word beskryf as “gemaak”, d.w.s. hulle speel toneel OF albei maak (gee voor) dat hulle ernstig en geskok is.

8. “ingeskiet”, “gepos”, “saai”

9. Sy wonder of “dit” (die skool, onderwysers, skoolopvoeding) dan niks vir die skoolverlater beteken het nie, OF sy kan nie glo dat die skoolverlater op só ‘n wyse opgetree het nie.
10. Moontlik ook ‘n leerder.
11. Hy het eers na die kennisgewingbord gekyk; sy boeksak in die lug gegooi; sy geskiedenisboek geskop.

12. Nee. Hy skree “tot siens meneer” – hy het nie ordentlik na die onderwyser toe gegaan en hom hoflik gegroet nie.

13. Nee. “gemaak ernstig”

14. “oulaas”
15. Onwaar. Die spreker in die gedig was ook nog daar.

16. Hy het voorgegee dat hy geskok is. (“gemaak”)

17. Vrye vers.

18. “laggend”

--------------------------------------

5. Kabouterliefde – Ingrid Jonker
1. Rooi, geel, blou en wit.
2. Simone / die digteres se dogtertjie.

3. Visie / visuele.

4. Kalkoentjies, gousblomme, aandblom.

5. “kadoemps”

6. Kruisrym

7. Herhaling beklemtoon die kleure en is treffender as bloedrooi en potblou.

8. Sy hemp is geel en dus pas dit by die maan.

9. Die blou lug wat heeltemal rond is, het skielik op die grond geval. Die kabouter het dit in sy hand gerol en toe gebruik hulle dit as ‘n bal om mee te speel.

10. “Kadoemps”
11. Die sterre het geknipoog.

12. Om hulle te beskerm.

13. Die maan het ondergegaan.
14. Sy sê die kabouter het dit sélf vir haar gesê; dis nie net stories nie.

15. Dit pas beter by die beeld van ‘n dogtertjie, as “koeëlronde” wat meer aggressief is.

16. Dit verhoog die lewendige beskrywing in die kindergediggie.

17. Speels / vrolik / opgewek.
18. Die liefde van die kabouter vir die spreker. In strofe 1 gee hy sy hart vir haar en in die laaste strofe gee hy sy “rooi-rooi” hart vir haar – dit is wat opregte liefde is.

19. Gebroke rym.

20. Die woorddeel “kabouter”.
--------------------------------------

Stad in die mis – D.J. Opperman
1. “gespanne”
2. Hy kan nie deur die rookmis sien nie, maar hy is bewus van iets om hom wat hom bedreig.

3. Die hele gedig is ‘n beskrywing van ‘n ondier, wat eitlik die stad is.
4. “wit duisternis”

5. Die stad bedreig die mens se geluk.

6. “sluip”; “knor”; “pote”; “hap”, ens.
7. Kort versreëls en baie eenlettergrepige woorde.

8. Sodat dit kan rym met “dier” (reël 3).

9. ‘n Stedeling / iemand van die platteland wat hom in die stad bevind.
10. d

11. Hy word eers bewus van iets wat om hom sluip; dan hoor hy dit knor; nou sien hy sy ilare pote waggel en sy rug kantel; dan sien hy die “bloedbelope oë, en uiteindelik hoor hy die dier hap.
12. Die spreker loop terwyl die dier sluip.
13. “sy hap sluit staal op staal.

14. ‘n Stad wat vol mis is.
15. Verkeersligte wat rooi is / agterligte van voertuie.

16. Om die beweging van die dier en die spreker uit te beeld / beklemtoon.

-----------------------------

6. Wie’s hy?  -  Adam Small
1. Daar is nie ‘n vaste rymskema en metrum nie; daar is nie reëlmatige versreëls en strofes nie.
2. Hoofletters, leestekens en rym.

3. Om spanning te skep; om die leser kans te gee om te dink oor diterskap.

4. Ook die gewone mens wat sy woorde / taal kreatief gebruik, is ‘n digter.
5. Die digter gebruik Kaapse Afrikaans om sodoende die gewone man op straat se geselsstyl te gebruik as bewys dat die digkuns binne enige mens se vermoë is.
6. baie bek.

7. Die man met die pen en ink wat alleen in sy studeerkamer sit en gedigte uitdink.
8. “djúlle’s mistaken”

9. Digters

10. Dat die gewone man in die straat wat sy woorde keurig gebruik eintlik meer van ‘n digter is as die een wat sit en gedigte uitdink.
11. Hulle ervaar regstreeks wat om hulle gebeur; hulle praat spontaan oor wat hulle ervaar sonder om daaroor na te dink; hulle sien die verkeerde en ongeregtighede dadelik raak; hulle reageer onmiddellik op die onreg.

12. ‘n Digter is eintlik iemand wat oplet wat om hom aangaan en gepas daarop reageer, nie net die mens wat formeel gaan sit en gedigte uitdink nie.
13. Die digter.

----------------------------------

7. Brief  -  Fernel R. Abrahams
1. Dele van die gedig herinner aan Antjie Krog se gedig, Ma, en dele is ook van daardie gedig geleen om hierdie gedig te skryf.
2. ‘n Gedig sonder leestekens, rym – ‘n gedig wat nie aan die konvensies van ‘n “gedig” voldoen nie. Dit is ‘n eerlike, reguit gedig sonder tierlantyntjies.
3. Die spreker se gedig word vergelyk met Antjie Krog se gedig, “Ma”.

4. Hy gebruik leestekens en Antjie Krog nie; Antjie Krog spreek haar ma aan as “jy”, terwyl die spreker sy ma aanspreek as “Mammie”, “Mamma” of “Ma”.
5. Plastiekblomme en wit skoene.
6. “Mammie” en “Mamma”

7. Hierdie woorde staan in die plek van sy ma se naam.

8. Sy het styl en plastiekblomme en wit skoene is ordinêr/onstylvol, ens.

9. Want hy het gegroei/grootgeword.

10. Nee. “wil”

11. Hy bid amper nooit; hy glo nie maklik in God nie; hy dink, praat en skryf oor die dood
12. Omdat hy oor morbiede onderwerpe soos die dood skryf.

13. Eers dink hy aan die dood; dan praat hy daaroor, en uiteindelik skryf hy daaroor.

14. Omdat hy nie grootgeword het soos wat sy ma van hom sou verwag nie.
15. Dat hy moes klein bly.

16. Hy bly sy ma se kind, al het hy verander.

17. Al het hy fisiek, emosioneel en geestelik gegroei en verander, bly hy steeds sy ma se kind.

________________________

8. Die hanswors – S.J. Pretorius
1. Nar/grapmaker/harlekyn.
2. Die ander mense wat saam met hom by die sirkus werk.
3. Oor sy boggelrug wat krom was.
4. “Bitterder”

5. Moontlik omdat hy geselskap gesoek het, en dat die diere nie vir hom geterg of gelag het nie.

6. Hulle beskou hom as agterlik.
7. Sy kollegas by die sirkus.

8. Want sy klere was altyd stukkend.

9. Drank gekoop: geld vir sy siek ma gestuur.
10. Deurdat hy by die diere gaan wegkruip.

11. Een keer ‘n maand het hy ‘n brief gaan pos of ontvang. Dié brief het hy dan oor en oor gelees.

12. In reël 20 laat hy die mense lekker lag, terwyl in reël 21 word hy deur sy kollegas verag.

13. Sy toertjies waarmee hy die mense vermaak het, het geld ingebring vir die eienaar.
14. “Toe”

15. Moontlik na die trane in sy oë.
16. Dit dui op die vloeiendheid van sy bewegings.

17. Om mense te vermaak / te laat lag.
18. “Oor en oor”.

19. Die hanswors se ma. Sy noem hom “my kind”, en sy het ook ‘n boggel gehad.
20. Moontlik omdat hy elke maand vir haar geld gestuur het.

21. Hy het dadelik op die brief gereageer.
22. Sy het vir hom dankie gesê vir die geld wat hy maandeliks vir haar gestuur het.

-----------------------------------------------
9.  Things that go bump in the night – Rosa Keet
1. Die titel is ‘n uittreksel uit ‘n tradisionele Skotse gebed waarin God se beskerming teen allerhande bangmaakgoed gevra word.
2. Omdat hy/sy alleen gelaat in in die donker huis.

3. Beskuldigend.

4. Die spreker praat met iemand, maar daar is geen aanduiding dat sy geantwoord word nie.

5. Geluide.

6. Hoe meer sy konsentreer om nie te luister nie, hoe harder klink die geluide wat sy hoor.

7. “van ‘n onbekende voetstap / op die donker trap”; “ek is bang / vir die stofsuierslang”
8. Dit beklemtoon die spreker se onvermoë om aan die slaap te raak.
9. “jou jas aan die kapstok / is ‘n man sonder bene”; naaldekokerstraatlig; stofsuierslang

10. Vir die “naaldekokerstraatlig”

11. In die gange van die huis.
12. Vrees

-----------------------------------

